                              Երևանի  «Մխ.Սեբաստացի»  կրթահամալիր
                                     Ուսումնական  փաթեթ` <<ՔԻՄԻԱ  9 >>     

                                   2023-2024  ուս.տարի
     Ուսումական պլանով ՝ տարեկան  ընդամենը 34 ժամ,  շաբաթական 1 ժամ
Դասընթացի  նպատակն  է`սովորողները.
· գիտելիքներ  կստանան  նյութերի  բազմազանության`  անօրգանական  և  օրգանական, նրանց  բաղադրության, կառուցվածքի, հատկությունների  վերաբերյալ

· կիմանան  բնության  ուսումնասիրման  տեսական  և  փորձնական  մեթոդները
· քիմիայից  ձեռք կբերեն  գիտելիքներ` օգտվելով  տարաբնույթ  տեղեկատվական  և  հաղորդակցական  տեխնոլոգիաներից

· կառաջադրեն վարկածներ, կիրականացնեն  փորձեր, կգրանցեն  արդյունքները, կհամակարգեն, կմեկնաբանեն  և  կներկայացնեն
· կտեղեկանան  քիմիա  գիտության  հիմնարար հայտնագործությունների, ատոմի կառուցվածքի  ժամանակակից  պատկերացումների,   նյութերում  քիմիական  կապերի բնույթի, նյութի  կառուցնածքի, քիմիական  ռեակցիաների  տեսակների, ինչպես  նաև  այլ  գիտությունների  հետ  քիմիայի   ունեցած  փոխադարձ  կապի  վերաբերյալ
· ստացած  գիտելիքները և  կարողությունները   կկիրառեն  նյութերի  անվտանգ  օգտագործման  համար. կենցաղում, գյուղատնտեսությունում, արտադրության  մեջ, առօրյա  կյանքում  գործնական  խնդիրներ  լուծելիս
· կունենան  պատասխանատվության  զգացում  ընտանիքի, ընկերների, հայրենիքի  և  մարդկության  հանդեպ
· կկազմեն  օրվա  աշխատակարգը  և  կհետևեն  առողջ  ապրելակերպի  սկզբունքներին` էկոլոգիապես  մաքուր  սնունդ, մաքուր  խմելու  ջուր  և  օդ:
Գնահատման  մեթոդիկան. 
Գնահատումն  ուսումնական  գործընթացի  որակի  և  ուսուցման  արդյունքների  բացահայտման  միջոց  է: Գնահատման  հիմնական  նպատակները, սկզբունքները  և  գործառույթները  սահմանված  են  հանրակրթության  պետական  կրթակարգում: [Հանրակրթական  պետական  չափորոշիչներ-4 փետրվարի 2021 թ. N 136 որոշում]
Սովորողի  պատրաստվածության  մակարդակն  ու  նրա  անձնային-անհատական  որակները  որոշելու  համար  գնահատվում  են`
· չափորոշիչներով  սահմանված  գիտելիքների  յուրացումը
· սովորածը  գործնականում  կիրառելու  կարողություններն  ու  հմտությունները
·      մտավոր  գործունեության  մակարդակը
· գործնական  աշխատանք  և  լաբորատոր   փորձեր  կատարելու  համար  անհրաժեշտ  պատրաստվածությունը` պահպանելով  անվտանգության  տեխնիկայի  բոլոր կանոնները
· ամբողջական ձևակերպում  է վերջնական եզրակացությունը

· կատարում  է  վերլուծություններ, ընդհանրացումներ  և  ցուցաբերում  է ստեղծագործական  մոտեցում

· իր տեսակետը  ձևակերպում  է  և  հիմնավորում  գիտական  փաստերով, օրենքներով  կամ օրինաչափություններով` օգտվելով  տարբեր  սկզբնաղբյուրներից, նաև իր փորձից, ունակություններից

·  Սովորողը ունի.

· դիրքորոշում` ես  կարծում  եմ…
· հիմնավորում  է` որովհետև…
· բերում  է  օրինակներ…
· եզրակացնում  է` այդ  պատճառով…
    Սովորողը  գնահատվում  է`

· մինչ  նախագծի  վրա  աշխատելը` մնացորդային  գիտելիքնեևը, կարողությունները  և հմտությունները

· աշխատում  է  նախագծի  վրա, պատասխանում  է  հարցերին  և  կատարում  է ինքնաստուգման  առաջադրանքները` թեմատիկ   և  ամփոփիչ
· ավարտել է նախագծի  վրա  աշխատելը, ներկայացնում  է անհատական աշխատանքը:
    Սովորողի  ամսական  առաջադիմության և կիսամյակային  վերջնական  գնահատականը`(Գ)  10  միավորային  սանդղակով  ձևավորվում  է  ըստ  ստորև  բերված  բանաձևի`       Գ = ω1Ա + ω2Բ + ω3Դ + ω4Ե + ω5Զ
     Բանաձևում  Ա,Բ, Դ, Ե, Զ-ն  ստուգման  տեսակներից  սովորողների  վաստակած  կիսամյակային  միջին  գնահատականներն  են, իսկ   ω1, ω2, ω3, ω4, ω5  դրանց համապատասխան  չափաբաժինները: Ստուգման  յուրաքանչյուր տեսակի համար տարեկան կտրվածքով  երաշխավորվում  են  հետևյալ  չափաբաժինները.                                                

· Ա- բանավոր  հարցում`(ω-10%)

· Բ- բլոգային  գործունեություն`(ω-10%)
· Դ- գործնական  աշխատանք և լաբորատոր փորձեր (ω-20%)

· Ե- թեմատիկ  և  ամփոփիչ  ինքնաստուգման  առաջադրանքներ  (ω-30%)

· Զ- անհատական աշխատանք, ստուգատեսներ, ֆլեշ-մոբ (ω-30%):      

   Նախատեսված  են ուսումնական  ճամփորդություններ Երևանի տարբեր բարձրագույն ուսումնական հաստատություններ` պետական համալսարանի քիմիական և կենսաբանական ֆակուլտետներ, բժշկական համալսարան, Գյուղակադեմիայի տեխնոլոգիական  ֆակուլտետ,  Բյուրեղավանի  ապակու  գործարան, Գառնիի Հանրապետական սեյսմիկ  կենտրոն, Ավանի  դեղագործական  գործարան և  այլն:

   Ուսումնական  ճամփորդությունների  նպատակն է`սովորողներին  ծանոթացնել  հայ  գիտնականների  հետ, նրանց  հետ  անցկացնել  հանդիպումներ, հարցազրույցներ  և  գործնականում  ծանոթացնել  քիմիայի  բաժիններին`  «էկոլոգիական  քիմիա», «Դեղագործական  քիմիա»  ամբիոնների  աշխատանքների  հետ:
	Թեմա     

   №     

    
	          Բովանդակությունը
	            Վերջնարդյունքները
	Ժամաքանակ
	Օրացույց

	   1
	· Մարդկությանը  հուզող  հիմնախնդիրները:

· Քիմիա գիտության դերը  հիմնախնդիրների լուծման գործում` Էներգետիկ, առողջապահական, խմելու  ջուր, էկոլոգիապես  մաքուր  սնունդ, մաքուր  օդ, հագուստ, շինանյութեր, պարարտանյութեր  և  այլն:
· Քիմիայի  տեսական, գործնական  և կիրառական  գիտություն  լինելու  հանգամանքը  որպես  տնտեսության  զարգացման  կարևորագույն  գործոն: Առողջ ապրելակերպի  սկզբունքները  և սովորողի  օրվա, շաբաթվա, ամսվա  աշխատակարգը:
	Սովորողները  գիտեն.

· Որոնք  են  մարդկությանը հուզող  հիմնախնդիրները
· էներգիայի  այլընտրանքային      

       աղբյուրները
· Ո՞րն  է  համարվում  մաքուր  խմելու  ջուր  և   էկոլոգիապես  մաքուր  սնունդ
· Որո՞նք  են  առողջ  ապրելակերպի  սկզբունքները
· Ինչու՞  է  ջրածինը  համարվում  ապագայի  վառելանյութ
· Ինչու՞  խմելու  ջուրը  չի  կարելի  վարակազերծել  քլորով
· Գիտի  առողջ  ապրելակերպի  սկզբունքները  
· Ինչու՞  է  անհրաժեշտ  քնել  մոտավորապես  8  ժամ

	     1 
	սեպտեմբեր

	    2
	7-րդ  և  8-րդ  դաս.-ում  անցածի կրկնողություն.ֆիզիկական  մարմին  և  նյութ, պարզ  և  բարդ  նյութեր, անօրգանական  և  օրգանական
	· Տարբերում  է  ֆիզիկական մարմինը  և նյութը
· Դասակարգում  է  նյութերը ըստ բաղադրության` պարզի  և  բարդի, ըստ  ծագումնաբանության` անօրգանականի և օրգանականի
· Գրում  է  նյութերի  բանաձևերը և անվանում:
	1
	

	    3
	Նյութի  հատկությունները`
Ֆիզիկական, քիմիական, ֆիզիոլոգիական
Գործնական աշխատանք 1.

«Նյութերի  (թորած  ջուր, էթիլսպիրտ, սոդա, կավիճ, շաքար,պղինձ, երկաթ, ծծումբ, ֆոսֆոր  և  այլն) ֆիզիկական  հատկությունները`օգտվելով տեղեկատուներից(տպագիր կամ համապատասխան  կայքերից), նշել  նաև ֆիզիոլոգիական  հատկությունները(եթե նշված է ), կիրառումը,  դասակարգել`պարզ  և  բարդի, մետաղների և ոչմետաղների, անօրգանական  և  օրգանականի, 

աշխատանքը  շարունակել տանը` բնութագրել  կենցաղում կամ այլուր օգտագործվող  անօրգանական և  անօրգանական 

նյութերի հատկությունները  և  կատարած աշխատանքը ներկայացնել  բյոգում համակարգված` աղյուսակի  տեսքով:
	· Գիտի  լաբորատորիայում  աշխատանքի  և  անվատանգության  կանոնները ուտիչ, այրվող, շուտ  բռնկվող, թունավոր  նյութերի  հետ  աշխատելիս, նաև  առօրյա  կյանքում  օգտագործվող  նյութերի  հետ
· Ծանոթ  է  լաբորատոր սարքերին, սպիրտայրոցի կառուցվածքին  և ամանեղենին
· Բնութագրում  է  և  նկարագրում  նյութերի  ֆիզիկաքիմիական  հատկությունները
· Տարբերում  է  ֆիզիկական  և  քիմիական  երևույթները
· Գիտակցում  է  դիտարկելու, վերլուծելու, զննելու, մտահանգումներ  կատարելու  անհրաժեշտությունը
· Ծրագրում  և  կատարում  է  քիմիական  փորձ  և  ստացված  տվյալներն  օգտագործում  եզրակացությունների  համար:

	Ատոմը  կազմող  տարրական  մասնիկները: Ատոմի միջուկի  կառուցվածքը: Իզոտոպներ:  Ատոմի  զանգվածային  թիվը: Ատոմների  էլեկտրոնային  թաղանթների  կառուցվածքը, էլեկտրոնային  բանաձևեր, s-, p-, d- տարրեր:  Քիմիական  տարրերի  պարբերական  օրենքը: Ատոմի  հատկությունները` շառավիղ, իոնացման  էներգիա, խնամակցություն  էլեկտրոնի  հանդեպ, հարաբերական  էլեկտրաբացասականություն, վալենտականություն, օքսիդացման  աստիճան: Դ.Ի.Մենդելեևի  քիմիական տարրերի պարբերական  համակարգը  որպես  պարբերական  օրենքի  գրաֆիկական  պատկեր` պարբերության  համարի, կարգաթվի  և  խմբի  համարի  ֆիզիկական  իմաստները:
	· Գիտի  ատոմի  բարդ  կառուցվածքը 
· Հասկանում  է  և  բացատրում  նյութի   բաղադրության  հաստատունության  օրենքը (նյութի որակական և քանակական  բաղադրությունը)

· Որոշում  է  ցանկացած  ատոմի  բաղադրությունը` միջուկի  լիցքը(պրոտոնների  թիվը), նեյտրոնների  թիվը և  տարրի  ատոմի  զանգվածային  թիվը, իզոտոպների բաղադրությունը ռադիոակտիվ  իզոտոպներ 

· Պարզաբանում է  քիմիական  տարրերի  պարբերական  օրենքը  որպես  բնության  հիմնարար  օրենքներից  մեկը` տարրերի  հատկությունների  պարբերական փոփոխությունը  պարբերություններում  և  խմբերում
· Հիմնավորում  է  տարրերի վալենտային  հնարավորությունները  և միացություններում  որոշում  է  ատոմների  վալենտականությունը և օքսիդացման աստիճանը  

· Գիտի ատոմների  էլեկտրոնային  թաղանթի  կառուցվածքը  
· Դասակարգում  է   s-, p-, d- և f- տարրերը  

· Բացատրում  է  քիմիական  տարրերի  պարբերական  համակարգն  ըստ ատոմի կառուցվածքի նորագույն  պատկերացումների, պարբերության  համարի, կարգաթվի  և  խմբի  համարի  ֆիզիկական  իմաստները:

	Քիմիայի  հիմնական  հասկացությունները  և  օրենքները, հաշվարկներ քիմիական  բանաձևերով և  ռեակցիաների հավասարումներով:
Լաբորատոր փորձեր` «Քիմիական ռեակցիաների տեսակները` միացման, քայքայման, տեղակալման, փոխանակման, կատալիտիկ, ջերմանջատիչ, ջերմակլանիչ, վերօքս և ոչվերօքս»:
	· Գիտի  բաղադրության  հաստատունության  օրենքը`նյութերի  որակական  և  քանակական բաղադրությունը
· Կազմում  է  նյութերի  քիմիական բանաձևերը ըստ  ատոմների  օքսիդացման  աստիճանի և  հակառակը, նյութի բանաձևում  որոշում  է   տարրերի օքսիդացման. աստիճանները
· Ըստ քիմիական բանաձևի որոշում  է  նյութի  որակական և  քանակական  բաղադրությունը 

· Հաշվում  է նյութերի  մոլային զանգվածները  և   տրված նյութաքանակով
մասնիկների  թիվը, զանգվածը  և հակառակը 
· Գիտի  քիմ. ռեակցիաների ընթանալու 6 հատկանիշների, ռեակցիայի ջերմէֆեկտի, վերօքս  և  ոչվերօքս, կատալիտիկ, ոչկատալիտիկ ռեակցիաների  մասին:
· Տարբերում  է  ըստ  հատկանիշների քիմիական  ռեակցիաների տեսակները և հիմնավորում  է  ռեակցիաների  օրինակներով
· Սահմանում է   նյութի զանգվածի պահպանման օրենք, այդ  օրենքի հիման կազմում  է  ռեակցիաների հավասարումները և հավասարեցնում
· Կատարում  է   հաշվարկային առաջադրանքներ ըստ  քիմիական  ռեակցիաների  հավասարումների
· Գիտի  գազի մոլային ծավալը` (ն.պ.) և  (ս.պ.)  և կատարում  է հաշվարկներ`ելնելով գազի նյութաքանակից, մոլեկուլների թիվը  և զանգվածը 
· Գիտի  դազերի հարաբերական խտություն հասկացությունը և որոշում,համեմատում  է գազերի խտությունն   ըստ  օդի ջրածնի , հելիումի և այլն,:

	Նյութի  կառուցվածք`պինդ, հեղուկ,գազային: Քիմիական  կապի  տեսակները: Մոլեկուլայի և ոչմոլեկուլային կառուցվածքով  նյութեր:
Գործնական  աշխատանք  2.
«Տարբեր  քիմիական  կապերով  մոլեկուլների մոդելների  հավաքում»:

Ինքնաստուգման  առաջադրանքներ` «7-րդ  և  8-րդ  դաս-ում անցածի կրկնողություն»:
	· Հավաքում  է  տարբեր  քիմիական  կապերով  մոլեկուլների մոդելներ
· Պատկերում  է նյութերի գրաֆիկական բանաձևերը
· Գիտի մոլեկուլային և ոչ մոլեկուլային կառուցվածքով  նյութերի  օրինակներ
· Գիտի  բյուրեղացանցերի տեսակները ` օրինակներով:
	  2

	Անօրգանական  նյութերի  հիմնական  դասերը`օքսիդներ, հիմքեր, թթուներ, աղեր:
Լաբորատոր  փորձեր` «Անօրգանական  նյութերի  ծագումնաբանական կապը` անօրգանական  շղթաներ»:
	· Տարբերում, սահմանում, դասակարգում, կազմում և անվանում  է  օքսիդները, հիմքերը,  թթուները, աղերը
· Տարբեր  ռեակցիաների  օգնությամբ  ստանում  է անօրգանական  նյութեր,գրում
համապատասխան  ռեակցիայի հավասարումը   
· Գիտի  անօրգանական  նյութերի  ֆիզքիմ  հատկությունները  և  կիրառման  բնագավառները:

	   8

	Տարրերի   քիմիա`«Ոչ մետաղներ»
· Ջրածին, ջուր, լուծույթներ
Լաբորատոր փորձ` «Ջրածնի  ստացումը և  այրումը»
Գործնական  աշխատանք  1.
«Ջրի  տարբեր  նմուշների մաքրության  որոշումը»
Գործնական  աշխատանք  2.
«Լուծույթների  պատրաստումը և կոնցենտրացիայի  որոշումը»
Անհատական աշխատանք` «Համար  մեկ  նյութը  բնության  մեջ`Ջուր»,  «Առանց  ջրի Կյանք  չկա…»,
<<Ջրի շրջապտույտը բնության մեջ>>
· Հալոգենների ընդհանուր բնութագիրը, միացությունների կենսաբանական  դերը
· Քլորաջրածին:Աղաթթու
Հաշվարկային-լաբորատոր  փորձեր`«Աղաթթվի  քիմիական հատկությունները»
· Թթվածնի ենթախմբի`քալկոգենների  ընդհանուր բնութագիրը, թթվածին, օզոն
Լաբորատոր  փորձ` 
<<Օդի բաղադրությունը>>
Անհատական աշխատանքներ`
· «Օզոնային ճեղքերի առաջացման պատճառները»

· «Թունավոր  նյութերը օդում (պինդ, հեղուկ,գազային)»
· Ծծումբ, ալոտրոպիան, ծծմբի օքսիդները, ծծմբաջրածին, ծծմբային և ծծմբական  թթունները, նրաց  աղերը:
· Ազոտի  ենթախումբ, ազոտ, ազոտի օքսիդները, ամոնիակ, ազոտական  թթուն  և նրա  աղերը:

· Ֆոսֆոր,ալոտրոպիան ֆոսֆորի օքսիդները, Ֆոսֆորական  թթուն  և նրա  աղերը:
· Ազոտական ու ֆոսֆորական պարարտանյութեր:

Անհատական աշխատանքներ`

· «Նիտրատային  աղետ»

· «Ի՞նչ  է  անհրաժեշտ  բույսի  աճի  համար»
· Ինչու՞  են  հողին  տալիս  պարարտանյութեր
· «Ի՞նչ  է  հողը, թունավոր  նյութերը հողում»:

	· Հիմնավորում  է, թե  ինչու՞  է  ջրածինը համարվում  ապագայի  վառելանյութ
· Հիմնավորում  է` «Առանց  ջրի Կյանք  չկա…»
· Հիմնավորում  է`«Ո՞րն  է մաքուր  խմելու  ջուրը»
· Գիտի,թե  ինչպես  եմ  մաքրում  ջուրը
· Գիտի  հալոգենների և նրանց միացությունների կենսաբանական դերը 
· Քլորաջրածնի առաջացման ռեակցիան ազատ ռադիկալների մեխանիզմով ներկայացնելու կարողություն
· Կարողանում  է կազմել  տարբեր  դասերի  նյութերի  հետ աղաթթվի փոխազդեցության ռեակցիաների հավասաումները 
· Քալկոգենների բարձր ակտիվույունը կապակցելու նրանց ատոմների էլեկտրոնային 
կառուցվածքի հետ 
· Թթվածին պարզ նյութի  ֆիզքիմ հատկույունների իմացություն:
· Օզոնի օքսիդիչ բարձր ակտիվությունը նրա մոլեկուլի անկայունությունը  բացատրելու ունակություն: Օզոնային շերտի դերի գնահատման  ունակությունը:
· Գիտի  օդը  աղտոտող թունավոր նյութերը
· Ծծմբի քիմ. հատկությունները ռեակցիաների հավասարումներով պատկերելու կարողություն:
· Ծծմբաջրածնի որպես ուժեղ վերականգնիչի հետ ռեակցիանեի հավասարումներ կազմելու ունակություն:
·  Ծծմբի օքսիդների որպես թթվային օքսիդների հատկությունների ըմբռնում:
· Ծծմբական թթվով աշխատելու հմտություն, նոսր և խիտ ծծմբական թթվի հատկությունների տարբերակաման ունակություն:

	Տարրերի   քիմիա` «Մետաղներ».
· Մետաղների  ընդհանուր բնութագիրը,ֆիզքիմ հատկությունները
· Մետաղների  տարածվածությունը բնության  մեջ
· Մետաղների  ստացման  եղանակները
Միջառարկայական լաբորատոր  փորձ`«Պղնձարջասպի Էլեկտրոլիզը»

· Ալկալիական  մետաղներ` նատրիում, կալիում
· Երկրորդ  խմբի գլխավոր ենթախմբի  տարրերի  ընդհանուր  բնութագիրտ, մագնեզիում, կալցիում
· Ջրի  ժամանակավոր և հիմնական  կոշտությունը, վերացման  ուղիները
· Ալյումին, օքսիդի, հիդրօքսիդի  երկդիմությունը
· Երկաթ, օքսիդները, հիդրօքսիդները,
Լաբորատոր փորձեր` «Երկաթի (+2)  և (+3)  իոնների որակական  որոշումը»

	Սովորողները  կատարելու  են  անհատական  աշխատանքներ` «Մետաղներ» հետևյալ  ուրվագրով.
· Մետաղի  դիրքը  քիմիական  տարրերի  պարբերական համակարգում, ատոմի բաղադրությունը, էլեկտրոնային  թաղանթի  կառուցվածքը, բնորոշ  օքսիդացման  աստիճանը

· Բնության  մեջ  տարածվածությունը` ինչպիսի՞ միացությունների  ձևով

· Ֆիզիկական և քիմիական  հատկությունները

· Ստացումը
·  Կիրառման  բնագավառները:

	Օրգանական  նյութերի  կառուցվածքային  տեսությունը: Ածխաջրածիններ:Թթվածին  և  ազոտ  պարունակող օրգանական  նյութերի  օրինակներ:
	Սովորողները  կատարելու  են  անհատական  աշխատանքներ հետևյալ  թեմաներով  և ներկայացնելու  են`

· Ածխաջրածիններ՝CnHm
· Թթվածին   պարունակող օրգանական  նյութեր 
·  ազոտ  պարունակող օրգանական  նյութեր:

	Ածխաջրածինների  բնական  աղբյուրները` նավթ, բնական գազ, քարածուխ:  Բարձրամոլեկուլային  միացություններ` պոլիմերներ:
Տարեվերջյան  գիտելիքի ինքնաստուգման  առաջադրանքներ` «Մետաղներ, ոչմետաղներ»
	Սովորողները  կատարելու  են  անհատական աշխատանքներ  և  պարզաբանելու  են`

· Ինչու՞  են  նավթը  համարում «սև  ոսկի »

· բնական գազ
· քարածուխ 
· բարձրամոլեկուլային  միացություններ` պոլիմերներ:

	Մայիս

